
UTFASING AV GRADANE DR.ART., DR.JURIS., DR.MED., DR.POLIT., 
DR.PSYCHOL. OG DR.SCIENT  - FRAMLEGG TIL OVERGANGSORDNING 

Våren 2008 er det siste semesteret universiteta har fullmakt til å skriva ut vitnemål for 
gradane dr.art., dr.juris., dr.med., dr.polit., dr.psychol. og dr.scient. Dette går fram av § 42 
siste ledd i forskrift 11.10.2002 om gradar m.v.: ”Doktorgrader kan tildeles til og med 

studieåret 2007/2008.”  
 
Det har vore eit mål at det skal gå så lite som mogeleg ut over studentane at studieordningane 
har vorte reviderte. På bakgrunn av det, gjorde universitetsstyret dette vedtaket om 
overgangsordning i møte 18.9.2003 (S 48-03):  

Følgende regler gjelder for overgang mellom de gamle doktorgradene og  philosophiae 

doctor (PhD) ved Universitetet i Tromsø: 

• Kandidater som er tatt opp til en av gradene dr.art., dr.juris., dr.med., dr.polit., 
dr.psychol. og dr.scient. og som ønsker å få tildelt disse gradene (innen utgangen av 

studieåret 2007/2008), følger reglementene for disse gradene.  

• Kandidater som er tatt opp til en av gradene dr.art., dr.juris., dr.med., dr.polit., 
dr.psychol. og dr.scient. etter 01. juli 2002, og som ønsker overgang til PhD, kan søke 

fakultetet/NFH om dette. Fakultetet/NFH fastsetter eventuell frist for slik søknad. 
 

Nokre doktorgradsstudentar som var tatt opp etter 1.7.2002 valde å halda fram etter den gamle 
studieordninga. No ser vi at enkelte av dei kan få problem med å bli ferdige i løpet av 
studieåret 2007/08 på grunn av permisjonar m.v. Dette kan også gjelda studentar som var tatt 
opp før 1.7.2002. I følgje avdelingane kan det til saman dreia seg om ca 90 studentar. 1 
 
Det trengst ei overgangsordning for desse. Vi legg til grunn at dei må ta graden PhD. 
Spørsmålet er korleis overgangsordninga skal vera. Svaret på dette er avhengig av kor stor 
skilnad det er på dei to studieordningane. 
 
Samanlikning av fellesreglane for dei gamle gradane og PhD-forskrifta viser at dei tilsvarar 
kvarandre langt på veg: 

- begge studieordningane er normerte til tre år (180 sp). 
- beskrivinga av føremålet med gradane er relativt like 
- beskrivinga av avhandlinga i dei to ordningane er relativt like 
- opplæringsdelen er på minst eitt semester etter begge studieordningane. 

 

                                                 
1 Til saman var det registrert 284 aktive studentar på dr.art.-, dr.juris.-, dr.med.-, dr.polit.-, 

dr.psychol.- og dr.scient-studiet våren 2006. 

Etter det vi kan sjå, er den einaste konkrete skilnaden på fellesreglane i gammal og ny ordning 
at det er uttrykkeleg bestemt i den nye ordninga at studentane skal få opplæring i etikk. Andre 
skilnadar er: 
 

- Hovudregelen for PhD-graden er at det skal vera ei prøveførelesing, men det er og 
høve til å krevja to prøveførelesingar. Den gamle ordninga sa ”én eller to 

prøveforelesninger”. 

 

- Hovudregelen i den nye ordninga er at doktoranden skal presentera avhandlinga og 
gjera ”kort greie for siktemålet med og resultatet av den vitskaplege undersøkinga”. 
Avdelingane kan likevel velja at førsteopponenten skal ha den oppgåva. For dei gamle 
gradane er dei to variantane likestilte.  
 

 
I høyringsbrev 9.6.2006 til avdelingane er denne overgangsordninga føreslegen:  
 

- Studentar som er tatt opp til gradane dr.art.-, dr.juris.-, dr.med.-, dr.polit.-, dr.psychol.- 
og dr.scient kan søkja fakultetet/NFH om overgang til graden PhD. 

 
- Studentar som ikkje har søkt overgang og ikkje har disputert innan måndag 30. juni 

2008, får ta graden PhD. Ved slik overgang skal studentane følgja den avtala 
utdanningsplanen, men slik at PhD-forskrifta kapittel VII-IX om innlevering, 
vurdering og disputas med utfyllande reglar skal gjelda. 

 
På bakgrunn av eit slikt vedtak, kan avdelingane oppmoda studentar som veit at dei ikkje vert 
ferdige innan våren 2008 til å søkja overgang til PhD-studiet. 

- Dei som held fram på den gamle ordninga men ikkje har disputert innan fristen, får ta 
graden PhD på grunnlag av den utdanningsplanen som er avtala for det studiet dei 
starta på.  

 
Sjå elles vedlagde kopi av brevet for nærare utgreiing om framlegget.  
 
Jur.fak., hum.fak., mat.nat.-fak. med.fak. og SV-fak. har gitt uttale. Ingen av dei har 
merknadar til framlegget til utviding av overgangsordning.  
 
Mat.-nat.fak. har gitt slik kommentar om kravet til etikkopplæring: Kravet om opplæring i 

vitenskapsteori og etikk i PhD-graden er uproblematisk for overgang mellom dr. scient. og 

PhD i og med at det har vært et krav om denne typen opplæring også i den gamle graden. 
 
Vi trur at dette gjeld generelt for studentar på dei gamle gradane – det er same tilbod i 
opplæringsdelen for dei som for PhD-studentar. Sidan det ikkje har vore noko formelt krav 
om etikk i fellesreglane, gjer vi likevel framlegg om ei opning for fritak for studentar som går 
over frå gammal til ny ordning. 
 
I høyringsbrevet frå direktøren er det peika på at sidan fellesreglane gir rammer, kan 
utfyllande reglar føra til skilnad innafor dei enkelte faga. Som døme er nemnt at 
opplæringsdelen på dr. scient.-studiet på 60 sp, medan tilsvarande PhD-program er på 30 sp 
eller (ved mat.-nat.fak.) 30 sp + etikk og vitskapsteori. Denne skilnaden på omfanget av 
opplæringsdelen har truleg noko å seia for omfanget av avhandlinga sidan ein får meir tid til 
dette arbeidet i PhD-studiet enn i dr.scient-studiet2.   
 
                                                 
2 Avhengig av omfanget på opplæringsdelen i PhD-studiet vil  ein PhD-student  ha inntil eitt semester meir tid til 
avhandlinga enn ein dr.scient-student. 

Med.-fak. har denne kommentaren til skilnaden i omfang: Kravene til innhold i 

opplæringsdelen i dr. med. og dr. scient. gradene ved DMF fraviker ikke nevneverdig fra 

kravene til opplæringsdelen i phd – graden. Den mest merkbare forskjellen er at 

opplæringsdelens omfang er større i dr. scient. graden sammenlignet med phd – graden, men 

dette anses ikke som problematisk med hensyn på den foreslåtte overgangsordningen. 
Som det går fram ovanfor, er våren 2008 det siste semesteret det er høve til å tildela dei gamle 
gradane. I sak F 72-06 om justering av rettleiing for vurdering av doktorgradar (200603984) 
er det føresett at siste dato skal vera 30.6.2006. Datoen samsvarar med at siste dag for 
tildeling av graden cand. mag. - som kunne tildelast til og med våren 2005 - vart sett til 
30.06.2005.   
  
På bakgrunn av høyringsinnspela frå fakulteta, finn universitetsdirektøren grunnlag for å tilrå 
den føreslegne ordninga, men slik at det står ”…seinast...” i staden for ”…innan…” for å gjera 
det klart at 30. juni er siste dag. Det bør også understrekast at andre strekpunkt er absolutt – 
det gjeld også om ein disputas er planlagd halden innan fristen men har vorte utsett, eller for 
studentar som har fått avhandlinga refusert før fristen og leverer på nytt etterpå. 
 
 
Framlegg til  
 

vedtak: 
 
Reglane om overgang mellom dei gamle doktorgradane og graden philosophiae doctor (PhD) 
ved Universitetet i Tromsø vert utvida slik: 
 
1. Alle studentar som er tatt opp til gradane dr.art.-, dr.juris.-, dr.med.-, dr.polit.-, 

dr.psychol.- og dr.scient kan søkja fakultetet/NFH om overgang til graden PhD. Ved 
overgang kan avdelingane gi fritak for element i opplæringsdelen, men kravet til omfang 
må oppfyllast. 

 
2. Siste dato for tildeling av gradane dr.art.-, dr.juris.-, dr.med.-, dr.polit.-, dr.psychol.- og 

dr.scient måndag 30. juni 2008. Studentar som ikkje har søkt overgang, og ikkje har 
disputert seinast den dagen, får ta graden PhD. Ved slik overgang skal studentane følgja 
den avtala utdanningsplanen, men slik at PhD-forskrifta kapittel VII-IX om innlevering, 
vurdering og disputas med utfyllande reglar gjeld. 

  
 
 

Tromsø, 23.08.2006 
 
 

Lasse Lønnum  
universitetsdirektør  

 Ingrid Bergslid Salvesen 
 forskings- og studiedirektør 

 
 
Innstillinga vart vedteke etter behandling på fullmakt 25.08.2006.  

